
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

DIPUTATU NAGUSIAREN SAILA

Diputatu Nagusiaren 445/2019 Foru Dekretua, azaroaren 6koa. Irabazteko xederik gabeko elkar-
teei eta erakundeei dirulaguntzak ematea lehiaketa bidez, gizarte eraldaketarako hezkuntzako 
proiektuak garatzeko. 2019 ekitaldia

2019ko maiatzaren 20an onetsi zen Diputatu nagusiaren 220/2019 Foru Dekretua, elkarteei eta 
irabazteko xederik gabeko entitateei dirulaguntzak lehia bidez emateko deialdia onetsi zuena, 
gizarte eraldaketarako hezkuntzako proiektuak garatzeko. 2019 ekitaldia.

Eskaerak aurkeztutako epearen barruan, hamabi laguntza eskaera jaso dira.

Aurkeztutako eskabideak eta aberaiei erantsitako dokumentazioa azterturik, Garapenerako 
Lankidetza arlo teknikoak txostenak eman zituen, eta laguntza balioesteko batzorde teknikoak 
izenpetu egin zituen. Bertan, adierazten da aurkeztutako eskaera bakoitzari balioespen irizpideak 
aplikatu ondoren dagokion puntuazio osoa, eta proposatzen da dirulaguntza hambitik hamar 
erakunderi ematea, 124.178,90 eurotan baloratutako proiektuetarako.

Deialdiaren ebazpena ezartzen duen 8. artikuluaren arabera.

Horregatik, eta Diputatu Nagusi gisa dagozkidan ahalmenez baliatuz, honakoa,

XEDATZEN DUT

Lehenengoa. Ebaztea dirulaguntzetarako deialdi hau: elkarte eta irabazteko xederik gabeko 
entitateentzako dirulaguntzak, norgehiagoka araubidean ematekoak, nazioarteko elkartasunaren 
aldeko sentsibilizazio sozialeko proiektuak garatzeko. 2019ko ekitaldia.

Bigarrena. Entitateentzako eta proiektuetarako laguntzak esleitzea, I. eranskinean jasotzen 
den eran, guztira 124.178,90 euro 02.52 lerroan. Xedapen erreferentzia 19.5.19 105-2291.

Hirugarrena. Erakundeei eta proiektuei, II. eranskinean adierazitako eran, laguntza ukatzea.

Laugarrena. Finantza eta Aurrekontu Zuzendaritzak ordaindu dezala emandako laguntzaren 
zenbatekoa, laguntza arautzen duten oinarrietan zehaztutako moduan.

Bosgarrena. Aurrerakinak gauzatu ahal izateko, onuradunak aipatutako datan epea bukatuta 
eta justifikatu gabe dauden AFAk diruz lagundutako egitasmo guztiak aurrez justifikatu beharko 
ditu.

Seigarrena. Ebazpen hau jakinaraztea gizarte eraldaketarako hezkuntzako proiektuak 
garatzeko 2019an lehiaketa bidezko dirulaguntzak eskatu dituzten irabazteko xederik gabeko 
elkarte eta erakundeei.

Zazpigarrena. Ebazpen honek administrazio bidea agortzen du, eta Administrazio Publikoen 
Administrazio Prozedura Erkidearen urriaren 1eko 39/2015 Legeak 123. artikuluan xedatzen 
duenaren arabera, aukerako berraztertzeko errekurtsoa jar dakioke diputatu nagusiari, hila-
beteko epean, egintza hau jakinarazi eta hurrengo egunetik aurrera, edota zuzenean adminis-
trazioarekiko auzien jurisdikzioan aurka egin dakioke bi hilabeteko epean, egintza hau jakina-
razi eta hurrengo egunetik aurrera, Gasteizko administrazioarekiko auzietarako epaitegietan, 

Administrazioarekiko Auzien Jurisdikzioa arautzen duen uztailaren 13ko 29/1998 Legeak 46.1 
artikuluan ezarritakoaren arabera.

Zortzigarrena. Foru Dekretu hau ALHAOn argitaratzea.

Gasteiz, 2019ko azaroaren 6a

Diputatu nagusia
RAMIRO GONZÁLEZ VICENTE

Berdintasunaren eta Giza Eskubideen zuzendaria
NEREA MELGOSA VEGA

